
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বাংলাদেশের স্বাধীনতা যুদ্ধ দলিলপত্র : অষ্টম খণ্ড
২৮৯


 পাক বাহিনী ধর্মপুর ইউনিয়নে রাজাকার দালালদের সহযোগিতায় প্রতিটি গ্রামে প্রবেশ করিয়া নিরীহ জনসাধারণের বাড়ীতে অগ্নিসংযোগ করে। তাহারা এই এলাকায় প্রায় পাঁচটি গ্রামে অগ্নিসংযোগ করিয়াছে। যেমন, ধর্মপুর, জোয়ার কাছাড়, মটবাড়ীয়া, পদুয়া, মজলিসপুর। যে সমস্ত গ্রামে প্রবেশ করে নাই সে সমস্ত গ্রামে বাস্তত্যাগী জনগণের বাড়ী ঘরের ছাদের টালি, দরজা জানালা প্রভৃতি দালাল ও রাজাকার কর্তৃক লুণ্ঠন করিয়া লইয়া গিয়াছে। ইহা ছাড়া পাক সেনারা অত্র এলাকায় বহু রমণীর শরীর হইতে সোনার গহনা ছিনাইয়া লইয়া গিয়াছে।

 পাক বাহিনী এই এলাকায় গণহত্যা, নারী ধর্ষণ, অগ্নিসংযোগ ও লুটতরাজ করিয়াই ক্ষান্ত হয় নাই। তাহারা ধর্মীয় স্থানের প্রতিও কলংক লেপন করিয়াছে। পাক সেনারা এই এলাকার প্রতিটি হিন্দু মন্দির ধ্বংস করিয়া ফেলিয়াছে। জোয়ার কাছাড় গ্রামে পাক সেনারা আবদুল আলীকে মসজিদে নামাজরত অবস্থায় অকস্মাৎ আক্রমণ করিয়া গুলি করিয়া হত্যা করিয়াছে।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:৪৪টার সময়, ১২ এপ্রিল ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

